
Unión del Pueblo Navarro talde parlamentarioari atxikitako foru parlamentari Cristina López Mañero andreak idatziz erantzuteko galdera egin du –2024ko otsailaren 5eko 998 irteera zenbakia du Nafarroako Parlamentuan– Instituto Navarro de Inversiones SL deritzon sozietate publikoari buruzko informazioa eskatzeko (11-24/PES-63). Hona Ekonomia eta Ogasuneko kontseilariak horri buruz ematen dion informazioa:
Galdera honi dagokionez:
· Zeri buruz ari gara 1. puntuan "Nafarroako Inbertsio Institutuaren kontuak Nafarroako Gobernuarekin bateratu ez izanari buruzko aldeko iritzirik eman ez izana" esatean? 

Txostenaren 1. puntuak esan nahi du, txostenean bertan adierazten denez, a priori, Estatuko Kontu-hartzailetza Nagusiari (IGAE) egindako aurretiazko kontsulten arabera, enpresa berria Administrazio Publikoen Sektorean kokatuko dela, Tokiko azpisektorean (S.1312).
Galdera honi dagokionez:

· Zeri buruz ari gara eta zer izan ziren txosten horretako 5. orrialdean aipatzen diren "aurretiaz egindako kontsultak"? Nork egin zituen kontsulta horiek, nola egin ziren, noiz egin ziren eta zein izan zen emaitza? 
Aurretiazko kontsulta horiek Kontu-hartzailetzako zuzendari nagusiak Estatuko Kontu-hartzailetza Nagusiari egin zizkion, eta erakunde horrek 2021eko urriaren 26an eta 2022ko martxoaren 10ean erantzun zituen, posta elektroniko bidez. Honako hauek dira horien edukiak:

Nork: Bascones Ramos, Juan Miguel < 
Noiz bidalia: osteguna, 2022ko martxoaren 10a 9:20
Norentzat: Arrizabalaga Rodríguez, Iñaki (Ekonomia) 
Gaia: RV: Finantzen Nafar Institutua

Egun on, Iñaki:

Nafarroako Sustapen Institutuari buruz bidalitako dokumentazioa aztertuta (2022-01-11ko Jarduketa, Inbertsio eta Finantzaketa Plana; Batzorde Betearazlearen Erregelamendua), unitate hori Nafarroako Foru Komunitateko Gobernuak eratu nahi baitu, garrantzitsua da honako informazio hau kontabilitate nazionaleko sailkapenari begira (SEC2010):

· Finantza politikako eta kreditu publikoko tresna publiko gisa eratzen da, Nafarroako Gobernuaren garapen ekonomiko eta sozialerako politika estrategikoak sustatzeko.
· Institutuaren gobernu organo gorena (administrazio-kontseilua) presidenteak (Ekonomia eta Ogasun Kontseilaritzako titularra) eta zazpi kidek osatzen dute. Zazpi eledun horietatik bost Nafarroako Gobernuko kideak dira eta hiru Ekonomia Kontseilaritzak izendatutako pertsona independenteak. (Banaketa hori eginez gero, badirudi zortzi eledun izanen liratekeela). Administrazio Kontseiluak orientazio estrategikoak ezartzen ditu eta Batzorde Betearazlea gainbegiratzen du. Batzorde Betearazlea banakako inbertsio-erabaki teknikoak hartzeaz arduratzen den organoa da, eta Erakundearen Administrazio Kontseiluak aukeratzen du.
· Nafarroako Institutuaren Batzorde Betearazlea Administrazio Kontseiluak hautatutako 7 kidek osatzen dute, finantza, ekonomia, lege eta gizarte arloan gaitasun, ospe eta esperientzia aitortua duten pertsonen artean aukeratuak.
· Aurreikusten den hasierako zuzkidura 30 milioi eurokoa da, eta Nafarroako Gobernuak jarriko du, urtean 10 milioi euro. Halaber, Nafarroako Sustapen Institutuaren kapitalari Nafarroaren Garapen Sozietatearen (Sodena) balioa eta arrisku-kapitala sortzeko arloak eginen dion ekarpena jasotzen da. Eremu hori Nafarroak o FKren bateratze perimetroan sartuta dago; 20,5 milioi euroko balioa duenez, Institutuan sartuko dira Sodenako eremu horretako aktiboak, pasiboak eta giza baliabideak. 
· Institutuaren jarduketa ildoak honako hauek dira: 
· Arrisku-kapitaleko tresnetan parte hartzea.
· Enpresentzako inbertsio maileguak/Enpresentzako abalak/Enpresentzako partaidetza maileguak/Nafarroa Suspertu Planaren finantzaketa estrategikoa - Next Generation EB/Nafarroarako estrategikoak diren enpresen partaidetzak hartzea.
· Ikerketa eta analisi sozioekonomikoak egitea.
· Hirurtekoko aurreikuspenak (2022, 2023 eta 2024) inbertsio estrategikoak, arrisku-kapitaleko inbertsioak eta enpresentzako kredituak egitea aurreikusten du, eta hiru urte horietako bakoitzean finantza tresnak besterentzearen ondorioz mozkinak sortzea aurreikusten da.
· Institutua Nafarroako Enpresa Korporazioaren (NEKP) prozesuetan integratuko da alderdi juridikoetan, finantzarioetan, giza baliabideetan, komunikazioan, erosketetan, kontratazio publikoan eta erantzukizun sozial korporatiboan.

Aurrekotik ondorioztatzen denez, Nafarroako Sustapen Institutuak ez du nahikoa autonomia SECren arabera unitate instituzionaltzat hartua izateko, Nafarroako Gobernuaren politika publikoko tresna gisa eratzen baita, bere aurrekontuaren eta Sodenaren (Nafarroako Foru Komunitateko merkatukoa ez den unitatea) ekarpenen bidez finantzatzen baita, eta bere gobernu organo gorena (administrazio kontseilua) Foru Komunitateko Gobernuko eta Administrazioko kideek osatzen dute gehienbat. Beraz, kontabilitate nazionaleko sailkapena Nafarroako Gobernuak kontrolatutako unitatearen sailkapena izanen da, Administrazio Publikoen Sektorearen barruan sailkatua, Tokiko Azpisektorean (S.1312); hortaz, haren eragiketak eta saldoak aipatutako azpisektoreko kontu ekonomikoetan erregistratuko dira, defizit/superabit eta zorpetze publikoko saldoei eraginez.
Besarkada bat.


Juan Miguel Báscones Ramos.
Kontabilitateko Bulego Nazionaleko zuzendaria
ESTATUKO ADMINISTRAZIOAREN
KONTU-HARTAILETZA NAGUSIA
Ogasuneko Ministerioa
91 536 70 78
Dirección.ONC@igae.hacienda.gob.es



Nork: Arrizabalaga Rodríguez, Iñaki (Ekonomia) 
Noiz bidalia: osteguna, 2022ko urtarrilaren 13a 15:02
Norentzat: Kontabilitateko Bulego Nazionalaren Zuzendaritzaren Zentroko arduraduna <Direccion.ONC@igae.hacienda.gob.es>
Gaia: RE: Finantzen Nafar Institutua

Telefonoz azaldu dizudanarekin bat, sortu nahi den erakundearen Jarduketa, Inbertsio eta Finantzaketa Planaren beste bertsio bat bidaltzen dizut. Kapitala indartu da kalitatezko aktibo finantzarioekin. Mugaeguna berehala dutenez, aukera ematen dute erakundearen funtzionamenduaren itxura funtzionamendu arrunta izan behar duenaren oso antzekoa izateko, eta hasierako aldia gainditzeko, zeinean lehenengo aktibo finantzarioak osatu behar baitira. Batzorde Betearazlearen Erregelamendua ere bidaltzen dizut, organo horrek hartuko baititu inbertsioei buruzko erabaki zehatzak, eta egiten dituen eragiketetan errentagarritasuna lortzeko aginduaren menpe jardungo du.
Eskertuko nizueke zuek erabakitzea erakunde hori Nafarroako Foru Komunitatearen Sektore Publikoan sartu ala ez.

Ongi izan

Kontu-hartzailetzako zuzendari nagusia
Iñaki Arrizabalaga Rodríguez


Nork: Sacristán Fernández, Mª Isabel <
 > Noren izenean: Kontabilitateko Bulego Nazionalaren Zuzendaritzaren Zentroko arduraduna
Noiz bidalia: asteartea, 2021eko urriaren 26a, 14:50
Norentzat: Arrizabalaga Rodríguez, Iñaki (Ekonomia) >
Gaia: Finantzen Nafar Institutua

Iñaki agurgarria:
Finantzen Nafar Institutuari buruz bidalitako dokumentazioa aztertu da (estatutuen zirriborroa, Jarduketa, Inbertsio eta Finantzaketa Plana), Nafarroako Foru Komunitatearen Gobernuak eratu nahi duen unitatea baita, eta honako informazio hau da garrantzitsua kontabilitate nazionalean sailkatze aldera (SEC2010):
· Finantza politikako eta kreditu publikoko tresna publiko gisa eratzen da, Nafarroako Gobernuaren garapen ekonomiko eta sozialerako politika estrategikoak sustatzeko.
· Institutuaren gobernu organo gorena (administrazio-kontseilua) presidenteak (Ekonomia eta Ogasun Kontseilaritzako titularra) eta zazpi kidek osatzen dute. Zazpi eledun horietatik bost Nafarroako Gobernuko kideak dira eta hiru Ekonomia Kontseilaritzak izendatutako pertsona independenteak. (Banaketa hori eginez gero, badirudi zortzi eledun izanen liratekeela). Administrazio Kontseiluak orientazio estrategikoak ezartzen ditu eta Batzorde Betearazlea gainbegiratzen du. Batzorde Betearazlea banakako inbertsio-erabaki teknikoak hartzeaz arduratzen den organoa da, eta Erakundearen Administrazio Kontseiluak aukeratzen du.
· Aurreikusten den hasierako zuzkidura 30 milioi eurokoa da, eta Nafarroako Gobernuak jarriko du, urtean 10 milioi euro.
· Institutuaren jarduketa ildoak honako hauek dira: 
· Nafarroako sektore publikoaren zorpetze eta diruzaintzako zerbitzuak.
· Kapitalean parte hartzea eta laguntza finantzarioa ematea Nafarroako enpresa sektoreari.
· Nafarroako Gobernuaren politika estrategikoak finantzatzea.
· Inbertsioak eta azterketa sozioekonomikoak egitea.
· Hirurtekoko aurreikuspenak (2022, 2023 eta 2024) inbertsio estrategikoak, arrisku-kapitaleko inbertsioak eta enpresentzako kredituak egitea aurreikusten du, eta hiru urte horietako bakoitzean galerak aurreikusten dira.
Aurrekotik ondorioztatzen denez, Finantzen Nafar Institutuak ez du nahikoa autonomia SECren arabera unitate instituzionaltzat hartua izateko, Nafarroako Gobernuaren politika publikoko tresna gisa eratzen baita, bere aurrekontuaren ekarpenen bidez finantzatzen baita, eta bere gobernu organo gorena Foru Komunitateko Gobernuko eta Administrazioko kideek osatzen dute gehienbat. Horrenbestez, kontabilitate nazionalean honela sailkatuko da: 
Nafarroako Gobernuak kontrolatutako unitatea, Administrazio Publikoen Sektorearen barruan sailkatua, Tokiko Azpisektorean (S.1312); hortaz, haren eragiketak eta saldoak aipatutako azpisektoreko kontu ekonomikoetan erregistratuko dira, defizit/superabit eta zorpetze publikoko saldoei eraginez.
Ongi izan

Juan Miguel Báscones Ramos.
Kontabilitateko Bulego Nazionaleko zuzendaria
ESTATUKO ADMINISTRAZIOAREN
KONTU-HARTZAILETZA NAGUSIA
Ogasuneko eta Funtzio Publikoko Ministerioa
91 536 70 78
Dirección.ONC@igae.hacienda.gob.es



Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2024ko otsailaren 26an.

Ekonomia eta Ogasuneko kontseilaria: José Luis Arasti Pérez
